
తే. అని కిరీటికి శౌరి తోడైనయట్టు, లమ్మహాకవి సాహాయ్య మాచరింపఁ 

    గృతి నొనర్పఁగఁ బూనినయేను మొదట, నెంతు మద్వంశవిధ మది యెట్టులనిన.



                       §§§ గ్రంథకర్తృ వంశవర్ణనము §§§



సీ. అఖిలరాజాధిరాజాస్థానజనహృద్యవిద్యావిహారు లార్వేలవారు 

    కల్పకబలికర్ణకలశార్ణవోదీర్ణవితరణోదారు లార్వేలవారు 

    సజ్జనస్తవనీయసతతనిర్వ్యాజహారిపరోపకారు లార్వేలవారు 

    ఘనదుర్ఘటస్వామికార్యనిర్వహణప్రవీణతాధారు లార్వేలవారు 

తే. విమతగర్వాపహారు లార్వేలవార, లట్టి యార్వేలవారిలో నలఘుకీ ర్తి

    వెలయుశ్రీవత్సగోత్రారవింద హేళి, మహితగుణశాలి వల్లభామాత్యమౌళి. 27 



ఉ, ఎల్ల భయంబులన్ విడువుఁ డేఁ గల నంచు వచించి ప్రేమశో

    భిల్ల భరించు బంధుజనబృందము డెందమునందు భక్తిరం, 

    జిల్ల భజించు సంతతము శ్రీహరిదివ్యపదారవిందముల్

    వల్లభమంత్రి బుద్ధి సురవల్లభమంత్రి యమాత్యమాత్రుఁ డే. 28



క. శ్రీవల్లభుండు లక్ష్మీ, దేవిని మును పెండ్లియైన తెఱఁగునఁ దనకున్

    దేవేరిఁగ లక్ష్మాంబిక, నావల్లభమంత్రి పెండ్లియాడెన్ వేడ్కన్. 29



సీ. జడనిధిఁ బొడమనిజలజాతగేహిని చండికాఖ్యఁ దొఱంగు శైలకన్య 

    బహుముఖావాసంబుఁ బాయుసరస్వతి గోత్ర భిత్సతి యనఁగూడనిశచి 

    చక్రవిద్వేషణాశ్రయ గానిరోహిణి పతి ప్రతాపము మెచ్చి ప్రబలుసంజ్ఞ 

    హీనవంశోత్పత్తి లేనియరుంధతి పృథుపంక మొందనిభీష్మజనని 

తే. యీమె యౌ నని చుట్టంబు లెల్లఁ బొగడ, నగణితక్షాంతిసంపద నవనిఁ బోలి

    వల్లభునిసేవ సేయు నవార్యలలిత, లక్షణకదంబ కంకంటి లక్ష్మమాంబ. 30 



క. అల్లక్ష్మమాంబయం దా, వల్లభనామ ప్రధానవర్యుడు గనియెన్

    బల్లవ బాణాకారున్, హల్లకహితకీర్తిధారు నయ్యనధీరున్. 31



మ. కనకాహార్యసమానధైర్యుఁ డగుకంకంట్యయ్యనామాత్యవ

     ర్యునకుం బ్రాక్తనమంత్రు లద్యతనమంత్రుల్ విశు 

     ద్ధనయోద్యుక్తిఁ బరోపకారవినయౌదార్య ప్రసక్తిన్  మృదూ

     క్తి నిజస్వామిహితోరుకార్యఘటనాధీశ క్తి నీడౌదురే. 32 



క. అయ్యనవద్యగుణావని, యయ్యనమంత్రిమణి నరసమాంబ వివాహం

    బయ్యె నహార్యకుమారిని, నెయ్యంబునఁ బెండ్లి యయిన నెలతాల్పురహిన్. 33 



సీ. వసియింప ప్రభుఁ డురం బొసఁగినచో వనజాతంబు డాయుశ్రీసతి హసించి 

    ప్రియునిసామేన నుండియును తత్తేజంబు సైరింపఁ జాలనిశాంభవి నగి 

    విభుసమ్ముఖంబున వెలసియు బహురసజ్ఞాధీన యైన బ్రహ్మాణిఁ దెగడి 

    తన కెందు గతి యైనధవునిలావణ్యంబుఁ గలయునప్పు డడంచుగంగఁ గేరి

		 ఈ పేజీలో చివరి మార్పు 4 మే 2020న 12:15కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

